
GOUVÈNÈ CUOMO ANONSE PWOGRAM POU FÓME PÈSONÈL MILITÈ FORT 
DRUM POU TRAVAY NAN ENDISTRI SOLÈ 

 

 

 Gouvènè Andrew M. Cuomo jodia te anonse ke New York ap patisipe nan pwogram 

fòmasyon Solè Veteran Ready Vets Depatman Enèji Etazini, sa ki pral bay pèsonèl 

militè ki estsyone nan Fort Drum, NY konpetans teknik pou jwenn travay nan endistri 

solè a kap grandi apre yo fin tranzisyone nan sèvis aktif. Sa a se premye kowòt 

fòmasyon Solar Ready Vets nan New York, e sa se wityèm ke yo ofri nan enstalasyon 

militè yo nan Etazini. Klas inogiral ki baze nan New York anba pwogram nan ap 

kòmanse nan dat 11 janvye. 

 

“Sòlda ak veteran yo gen eksperyans epi konnen-kijan pou fè travay la,” Gouvènè 
Cuomo te deklare. ”Kwasans dramatik solè nan New York ap kreye yon demann pou 
travayè ki otman kalifye yo. Ofri ewo sa yo fòmasyon valab ak konpetans teknik ki 

nesesè pou travay nan endistri sa kap grandi rapidman, non sèlman ap ede veteran yo 

reyisi apre sèvis, men ede nou tout kreye yon avni ki pi dirab.” 

 

Nan Septanm 2014, Depatman Enèji Etazini te lanse pwogram  Solar Ready Vets pou 

prepare veteran yo pou karyè aprè sèvis militè kòm enstalè enèji solè, reprezantan 

lavant, enspektè sistèm oswa lòt okipasyon ki gen rapò avèk enèji solè. Pwogram nan 

aliyen avèk inisyativ SkillBridge Depatman Defans, sa ki pèmèt pèsonèl militè yo jwenn 

fòmasyon travay jiska sis mwa anvan separasyon yo nan sèvis militè. 

 

Pwogram Fort Drum lan te kreye grasa kolaborasyon ant New York State Energy 

Research ak Development Authority, U.S. Depatman Enèji, Fort Drum, SUNY Canton 

ak konpayi enstalasyon solè yo. Enstriktè yo ki soti nan SUNY Canton ap anseye senk 

klas ki santre sou teknik fòmasyon nan konpetans solè, enkli eksperyans pratik 

laboratwa. Anplis, pwogram nan ap fasile plasman travay avèk konpayi Fotovòltayik 

solè New York pou tranzisyon militè antrene yo. Preske 3,600 manm sèvis ap fè 

tranzisyon nan Fort Drum chak ane, e nouvo pwogram sa ap disponib pou ede yo nan 

tranzisyon yo nan lavi sivil. 

 

NYSERDA te bay sipò pou depans pwogram startup yo, enkli devlopman pwogram ak 

fòmasyon pou premye 125 veteran yo patisipe nan senk kowòt 25. Li gratis pou 

anplwaye Fort Drum yo patisipe nan senk kowòt sa yo. Manm sèvis yo ka itilize benefis 

GI Bill pou kouvri depans fòmasyon apre sa a. 

 

Daprè Resansman Fondasyon Djòb Solè 2014, endistri solè a ap ajoute travay nan yon 

pousantaj plis pase 20 fwa pi rapid pase ekonomi a anjeneral. Travay solè nan Eta New 

York te devlope pa plis pase 40 pousan nan 2014, ajoute preske 2,100 djòb. Gen 

aktyèlman 359 konpayi solè nan Eta, ki anplwaye plis pase 7,000 Nouyòkè. 

 

Nan mwa jen, Gouvènè Cuomo te anonse ke apati 2011 pou rive a 2014, enèji solè te 

grandi pa plis pase 300 pousan nan New York, de fwa nan mwayèn nasyonal. 

Ogmantasyon enpòtan montre misyon strateji Refòme Vizyon Enèji Gouvènè Cuomo – 

sa kap enkli inisyativ $1 billion NY-Sun – pou bati yon sistèm enèji a bon mache, pwòp, 

rezistan pou tout Nouyòkè yo. Nan premye dezan NY-Sun, yon total 316 megawatts 

(MW) elektrik solè te enstale oswa anba kontra, plis pase kantite ki te enstale a nan tout 

deseni anvan an. 

 

Senatè Charles E. Schumer te deklare, “Pwogram Solè Ready Vets ap yon viktwa 
pou New York bay veteran yo fòmasyon travay ki pi nesesè pandan lap bay endistri 

solè elaji nan Upstate avèk mendèv kalite siperyè ki nesesè pou pwospere. Veteran nou 

yo te sèvi peyi nou an avèk kouraj e se responsabilite nou pou ba yo konpetans yo 

bezwen pou fè tranzisyon nan travay ki peye byen lè yo retounenn lakay yo. Travay sa 

yo ap non sèlman ekipe veteran nou yo pou travay nan ekonomi enèji vè lavni, men tou 

lap avanse konpayi solè nou yo kòm yap devlope endistri enèji pwòp sa epi kontribye 

nan ekonomi rejyonal pou ane kap vini yo.” 

 

Depite Elise Stefanik te deklare, “Nou dwe fè plis pou asire ke moun sila yo ki te 
defann peyi nou an gen travay apre sèvis yo fini. Mwen konplimante Gouvènè Cuomo 

paske li te priyorize pwogram enpòtan sa pou sòlda Fort Drum yo. Patisipasyon nan 

pwogram sa ap ede ewo North Country nou yo jwenn travay enpòtan pandan egalman 

lap ede yon pwogram enèji renouvlab enpòtan – yon viktwa pou kominote nou an.” 

 

Senatè Patty Ritchie te deklare, “Twoup nou yo ak fanmi ki estasyone nan Fort Drum 
fè anpil sakrifis nan non pou pwoteje libète nou e se poutèt sa li enpòtan anpil ke nou la 

pou sipòte yo lè yap fè tranzisyon de sèvis aktif nan pwochen karyè yo. Patiispasyon 

New York nan pwogram Solar Ready Vets non sèlman fè sa, men tou tape sou 

espesyalizasyon edikatè SUNY Canton epi briye yon pwojektè sou enpòtans enèji 

renouvlab, pwòp.” 

 

Manm Asanble Addie J. Russell te deklare, “Inisyativ sa se yon opòtinite enteresan ki 
pral bay sòlda yo konpetans yo bezwen pou devlope karyè yo pandan lap elaji endistri 

enèji pwòp New York. Yon gwo kantite sòlda ap retrete nan Fort Drum epi rete nan 

North County. Li enpòtan pou ke eta nou an, e an patikilye North Country, envesti nan 

gason ak fi yo ki te sèvi nan Fòs Lame kap prepare pou karyè andeyò militè.” 

 

Depite Ken Blankenbush te deklare, “Pwogram Solar Ready Vets yo se yon fason 
ekselan pou bay opòtinite pou veteran nou yo pandan egalman lap sipòte endistri solè 

kap grandi a. Pwogram enpòtan sa ap ekipe pèsonèl militè nou yo avèk konpetans 

spesifik kidonk yo ka fè yon tranzisyon rapid nan mache travay jodia apre sèvis aktif. 

Mwen kontan pou m wè pwogram sa ankou e mwen pral kontinye travay pou adopte 

mezi ki sipòte veteran nou yo epi ba yo plis opòtinite.” 

 

Richard Kauffman, Prezidan Eta New York Enèji ak Finans: “Daprè strateji Vizyon 
Refòme Enèji Gouvènè Cuomo (REV), enèji solè ap devlope rapid nan eta, akselere 

demann pou pwofesyonèl enèji ki kalifye pou antre nan endistri a. Pwogram enèji solè 

Ready Vets nan Fort Drum se yon gwo fason pou bay fòmasyon teknik pou pèsonèl 

militè a kidonk yo ka fè pati nan mendèv solè a epi jwe yon wòl enpòtan nan ede New 

York reyalize 50 pousan nan elektrisite l ki soti apati sous renouvlab ki sible nan 2030.”  

 

John B Rhodes, Prezidan ak PDG, NYSERDA, te deklare, “Kwasans kontinye enèji 
renouvlab pwòp nan New York ap kreye pi gwo demann pou anplwaye kalifye yo nan 

endistri solè a, e pwogram sa ap ede veteran yo konble espas sa yo. Pwogram enpòtan 

sa avanse strateji Refòme Vizyon Enèji Gouvènè Cuomo (REV) nan sipòte travay enèji 

pwòp epi akselere endistri solè nan Eta New York.” 

 

Prezidan SUNY Canton Zvi Szafran te deklare, “Pwogram Solè Ready Vets se yon 
ekstansyon pafè sou sa SUNY Canton fè pi byen. Grasa pwogram sa, nap kontinye 

aktivman angajman nou pou veteran ansanm avèk fanmi yo anplis de santre sou 

dirabilite anviwonmantal ak teknoloji enèji renouvlab. Pi enpòtan ankò, li demontre 

angajman nou pou bay pwogram akademik ki pare pou karyè e grasa Edikasyon Karyè 

Pare ak Fòmasyon Siksè (CREST) Sant pou Devlopman Mendèv. Nou remèsye 

Gouvènè Cuomo, Depatman Enèji Etazini, anplwaye Sant CREST ansnam avèk tout 

pati yo ki enplike pou enplemante pwogram enpòtan li a.” 

 

Kolonèl Bryan J. Laske, Kòmandan Ganizyon Fort Drum te deklare, “Sèvis militè 
gason ak fi yo ki baze nan Fort Drum te demontre konpetans enpòtan pou siksè nan 

yon ritm rapid, anviwonman teknik toupatou nan mond lan. Kòm sòlda yo ap fè 

tranzisyon nan pwochen karyè, pwogram Solè Ready Vets amelyore kapasite nou pou 

bati sou seri konpetans ki egziste deja epi bay plis fòmasyon spesifik pou pi byen pèmèt 

yon bon entegrasyon nan mache travay aktyèl la. Nou kontan pou n travay avèk patnè 

eta ak federal pou inisye pwogram sa nan Fort Drum epi apresye opòtinite adisyonèl li 

bay pèsonèl militè nou an.”  

 

Eric J. Hesse, Direktè, Divizyon Afè Veteran Eta New York, te deklare, 
“Patisipasyon New York nan pwogram fòmasyon Solè Ready Vets se yon lòt egzanp 

sou efò kontinyèl Gouvènè Cuomo pou bay opòtinite pou veteran yo. Veteran yo gen 

konpetans ak abilite pou pwospere nan endistri solè New York kap pwospere nan New 

York, e kòm youn nan sèlman uit Eta kap patisipe nan pwogram sa, yap gen opòtinite 

pou fè pati nan avni enèji renouvlab New York.”  

 

Inisyativ Gouvènè Cuomo pou Veteran, Sòlda ak Fanmi Militè yo nan travay, fòmasyon 

ak edikasyon ap fè yon diferans nan lavi veteran yo. Konseye Divizyon Afè Veteran Eta 

pou ede yo nan reyalize objektif edikasyon yo, travay oswa benefis. Pou aprann plis, ale 

sou www.veterans.ny.gov. 

 

Depatman Travay Eta New York ofri tou pwogram pou ede jwenn travay oswa amelyore 

konpetans travay yo. Pou aprann plis, visit: labor.ny.gov/vets 

 

Refòme (Vizyon Enèji) Energy Vision (REV) an se estrateji Gouvènè New York Andrew 

M. Cuomo pou l bati yon sistèm enèji abòdab, rezistan ak pwòp pou tout moun New 

York. REV ap transfòme règleman enèji New York avèk nouvo inisyativ nan tout eta a 

ak refòm nan regilasyon yo. REV ap devlope ekonomi enèji pwòp Eta, sipòte inovasyon, 

asire rezistans rezo a, mobilize kapital prive, kreye nouvo djòb epi ogmante chwa ak 

afòdabilite pou konsomatè enèji yo. REV mete enèji pwòp, ki pwodui lokalman nan 

sistèm enèji fondamantal New York. Sa a pwoteje anviwonman an epi sipòte objektif eta 

pou redwi emisyon gaz greenhouse pa 40 pousan pandan lap jenere 50 pousan nan 

elektrisite l apati sous enèji renouvlab nan 2030. Inisyativ reyisi ki te deja lanse nan kad 

REV enkli NY-Sun, NY Green Bank, NY Prize, K-Solar ak yon angajman pou amelyore 

enèji a bon mache pou kominote yo ki gen revni fèb. Pou aprann plis sou REV, vizite 

www.ny.gov/REV4NY epi swiv nou @REV4NY. 

